Yo aprann-vou Nègmawon té zèsklav ki té ka chapé […].

Fò-w sonjé, chapé pa ni ayen a vwè èvè mawonnaj.

Nèg pa té ka yenki vin Nègmawon konsa san réfléchi é a pa padavwa yo té kapon
 nonplis. 

Sé yomenm a yo ki té ka chwazi vin Nègmawon. Yo té sav byen adan kibiten yo té ka fouré kò a yo é tousa danjé ki té ni dèyè. 

Sonjé awtik 38 a Code Noir-la té ka ba sé mèt-la lotorizasyon koupé zòrèy a zèsklav-la, maké-y èvè on fè cho é koupé « jaré » a-y (gadé byen kanmenm, sé pou zannimo yo ka sèvi épi sé pawòl-lasa !). Twazyèm fwa-la, pinisyon-la sé té lanmò. E a pa té on lanmò dous. Sé té dékatyé, pann, brilé. 

Détwa bann chasè zèsklav, épi dé kalité gwo papa chyen, mòlòs é bouldòg antréné pou manjé nèg, té èspésyalis pou trapé nonm an granbwa.

Ou ka vwè kijan chwa-la té rèd !

Yo pa té ni pou chwazi ant kouté san wouklé é channda kon sovaj oben kapon, mè chwazi ant lanfè a bitasyon oben lanfè ki té ka atann-yo si yo té kenbé-yo !

Anplis di mawonnaj, té ni dòt kalité rézistans é sabotaj kontèl mété difé adan sé bitasyon-la. Té ni rézistans kiltirèl èvè chanté, dansé, rakonté kont é konnyé tanbou […]. Té ni rézistans évè rèlijyon, migannaj
 a kwayans animis
 é kwayans monotéyis
. Té ni rézistans èvè kwayandiz […]

E tout sé gawoulé
-lasa konmansé dèpi lè yo té ka ranmasé moun anfenfon vilaj Lafrik. Sa kontinyé anlè sé bato-la. […]

Men alòs parapòt a tousa ou ka di-mwen la nou pé di Nègmawon é menm sé zèsklav-la menné modèl èspésyal a goumé é pétèt menm on filozofi a rézistans ba limanité ?

Asiré pa pétèt. Lè yo lité tousa lité, yo montré toutmoun ni rézsité douvan loprésyon menmsi loprésyon-lasa maké adan lalwa. 

Chwa a yo, goumé a yo é rézon pouki yo fè sa, sé menm biten ki rézistans anba jouk a nazi […]

L’esclavage raconté à ma fille, Christiane Taubira, 2002

� Kapon : lâche


� Migannaj : mélange


� Animis : Attitude consistant à attribuer aux choses une âme 


� Monotéyis : qui croit en un Dieu unique


� Gawoulé : combat, bagarre, rixe, émeute





